
Euskararen erabilera 
neurtu dute herrian

AMAGOIA LASAGA8ASTER

Udaieko Euskara Sailak hala 
eskatuta, euskararen kale 
erabileraren neurketa egin du 
SEI elkarteak. Ikerketa horren 
arabera, Eskoriatzako kaleetan 
euskararen erabilera, batez 
beste, %30 da. Datu guztiak 
astelehenean eman zituzten 
aditzera, prentsaurreko baten.

Eskoriatzako Udalak kalean eus
kararen erabilera neurtzeko egin
dako ikerketaren arabera, hamar 
herritarretik hiruk bakarrik bar
ba egiten dute euskara2 kalean. 
Datu hori eman zuen aditzera, 
hain zuzen ere, SE I elkarteak joan 
den astelehenean, hilaren 12an, 
egindako prentsaurrekoan.

Lehenengo aldia da Udalak 
euskararen erabilera neurtzeko 
azterketa egiten dueña. Euskara 
Sailean interesgarria iruditu  
zitzaien datu horiek esku artean 
edukitzea, eta hori izan zen azter
keta egiteko arrazoi nagusia. Hala 
ere, euskara teknikari M ari Car
men Arrietaren esanetan, orain 
argitaratutako datuek ez dute 
balio handirik izango. Harén iri- 
tziz, hemendik urte batzuetara, 
neurketa berriro ere egindakoan,

Neurketa zaharren, helduen, gazteen eta umeen artean egin du SEI elkarteak.

euskararen erabilerak herrian 
zein garapen izan duen ikustea 
izango da interesgarria.

Kalean egindako azterketaz 
gain, HUHEZI inguruan aparteko

neurketa egin dute SEIkoek, eta 
han euskararen erabilera oso han- 
dia déla ondorioztatu dute. Mari 
Carmenek esan digu horrek era- 
gin positiboa duela herrian.

Gaztetxoak kirolariekin berbetan

Euskara, kirola eta aisialdia lelopean Kultura Astea egin dute 
Arizmendi Ikastolako ikstóle eta irakasleek. Aitona-amonei 
eskainitako eguna, ipuin kontaketak. dantza, antzerkia eta kiro
la izan dituzte, besteak beste. Kirolari eskainitako tartean men- 
dizaleekin, eskubaloiko eta Realeko eta Athleticeko fútbol joka- 
lariekin solasaldiak izan dituzte ikasleek. Zapatuan amaierako 
festa erraldoia egingo dute Arrasaten. Argazkian, Jasone Díaz 
de Gereñu eskoriatzarra Almen guneko ikasleekin solasean.

Kontzejupe, 
herriaren aide 
lana egiteko gertu
Maiatzaren 7an egin zuen Kon
tzejupe herri plataformak hau- 
tagaien eta datozen lau urte
otan jorratu gura duen zeregi- 
nen aurkezpena: “Herritarrek 
ezagut dezaten etx^ etxe bana
tuko dugu programa. Maia- 
tearen 25ean, berriz, gure hau- 
teskunde-txartela izango dute 
herritarrek botoa eman ahal 
izateko. Botoen zenbaketa 
egingo dugu, eta herritarrek 
esandakoari erantzuna eman
go diogu, herriaren aide lane- 
an jarraitu gura dugulako” . 
esan digu alkategai Dorleta 
Kortazarrek. /A.G.

LABUR

Axtrokiren 
eskaintza datozen 
egunotarako
Axtroki Euskara Elkarteak 
hainbat ekitaldi antolatu ditu 
datozen egunotarako: gaur, egu- 
bakoitza, Amaraun taldeak jazz 
kontzertua eskainiko du gaz- 
tetxean, 22:00etan. Bestalde, 
hilaren 19an, astelehenean, 
lanak direla-eta, Tortolis ludo- 
teka itxita egongo déla jakina- 
razi digu. Astelehenean bertan 
Axtrokik antolatu duen nutri- 
zioaren gaineko ikastaroa hasi
ko da. Maiatzaren 19tik 22ra 
egingo den ikastaroa M ireia 
Alberdik emango du.

Indar politikoek herritarren parte hartzea buitzatu gura dute Bix

KONTZEJUPE

Dorleta Kortazar
ESKORIATZA/ 29 URTE / GAZTE BULEGOKOTEKNIKARIA

Dorleta Kortazar eskoriatzarrak lehenengo atdiz aurkeztu 
du bere burua alkategairako. Amaitzear dagoen agintal- 
diak izan du esperientzíarik Udalean, zínegotzi lanetan 
jardun du-eta EH alderdiarekín. Lanerako gertu dagoen 
talde anitza du atzetik Dorletak.eta maiatzaren 25etik 
aurrera ere lanean jarraituko dutela dio.

Zer da eta zeintzuek osa
tzen duzue Kontzejupe?

Talde anit2a da, herri- 
gintzan beste alor batzue- 
tan lanean ari garen per- 
tsonaz osatua, hainbat 
ingurutatik gatozenak. 
Gaztea da gure platafor
ma, eta gaztetasunak ema
ten duen lanerako gogoz 
dago osatua, udalglntzan 
esperientzia dugun per- 
tsonekin tartekatua.

Legez kanporatzea- 
rek in  ze lan  eg in go  
duzue lan?

Argi dugu botoak zen- 
batu ostean dagozkigim 
beharrak eta postuak 
eskatuko ditugula, gure 
iritziz herriak erabaki 
duena delako garrantzi- 
tsuena. Gure programan 
proposatutakoa bete gura 
dugu eta horretarako 
egingo dugu lan. Gure 
ideiak defendatuko ditu
gu; udaletxe barman ezin 
badugu, uzten ez digute- 
lako, kanpotik jarraituko 
dugu lanean.

Giro nahasi hone
tan beste aiderdiei zer 
eskatzen diezue?

Ez dezatela jokatu 
ezer gertatuko ez balitz 
bezala. Ez dira hautes
kunde arruntak. Joan den 
hauteskundeetan esko- 
riatzar gehienen babesa 
jaso duen taldea l̂ ez kan-

po dago eta lanean jarrai- 
tu nahi dugunoi ez digu- 
te aukerarik ematen. Ego
era injustu honetan euren 
eskuetan dagoena egin 
dezatela eskatzen diegu. 
Bozketaren emaitzen gai
nean gauza sinplea eska
tzen diegu: errespeta deza
tela herriak erabakitzen 
duena.

Gainerako aider- 
diekin lankidetzarako 
gertu zaudete?

Beti egon gara lanki
detzarako gertu. Elka- 
rrek in  egin dugu lan 
azken lau urteotan, eta 
ondo egin dugu lan, gai- 
nera, giro onean. Hemen
dik aurrera ere hórrela 
izan dadin gura genuke.

Zer lo r tu  gu ra  
duzue?

Uste dugu azken lau 
urteotan oso lan txukuna 
egin dugula. Eta hori 
herrian nabari da. Herri
tarren %91k uste dute 
egin dugun lana ona edo 
oso ona izan déla. Horre* 
gatik uste dugu oraingo
an ere herriaren babesa 
jasoko dugula. Egun ego
era gaitza den arren, saia- 
tuko gara gure ahotsa 
entzunarazten. Kontze- 
juperi babesa eman gura 
dionak horretarako auke- 
ra Izan dezala bermatu 
gura dugu.

“Kontzejuperi babesa eman gura 
dionak horretarako aukera izan 

dezala bermatu gura dugu”

EA/EAJ

Juan Karlos Bengoa
ESKORIATZA / 36 URTE / BASERRITARRA

Juan Karlos Bengoak ondo daki Udalean beste lagun 
batzuekin batera herriaren alde lan egitea zer den. Eta 
oraingoan ere lanerako gogoz datorrela adierazi digu. 
Hura da EA/EAJ koalizioko zerrendaburu Eskoriatzan. 
Talde aurrerakoia eta orekatua aurkezten dutela usté 
du Juan Karlosek.

Zer-nolako taldea osa
tu du EA/EAJ koali- 
ziokoak udal hautes
kunde hauetarako?

Taldea aurrerakoia 
eta orekatua aurkezten 
dugula uste dugu. Zerren- 
daren lehenengo zortzi 
hautagaietatik lau ema- 
kumezkoak dira, adibi- 
dez. Bestalde, gaztetasu
na eta esperientzia duten 
hautagaiak daude: batzuk 
zinegotzi izandakoak 
aurreko eta beste agin- 
taldi batzuetan; eta beste 
batzuk, berriz, herrian 
izan diren eta oraindik 
dauden hainbat elkarte- 
tan dabiltzanak dira. 
Herria ondo ezagutzen 
duten hautagaiak ditu
gu.

Zein emaitza lortzea 
espero duzue?

Aurreko agintaldian 
baino emaitza hobeak ate- 
ratzea espero dugu; horre
tarako, alkatetza lortzeko 
asmoarekin bultzaturiko 
taldea osatu dugu. Azke- 
neko urte hauetan hau
teskunde guztiak izan 
dira nahasi samarrak, 
baina gure koalizioak 
egin duen lanaren berri 
badute eskoriatzarrek. 
Hortaz, eurek hautes
kunde egunean erabaki- 
takoa onartuko dugu.

Lankidetzarako ger

tu zaudete?
Aurreko agintaldian 

alkatetza galdu arren, 
oraingoan ere beste alder- 
diekin etengabeko ianki- 
detzan jardun  dugu. 
EA/EA Jko zinegotziok 
eraman ditugun komi- 
sioetan bum-belarri ibi-
li gara lanean, eta Esko- 
riatzako beharrei lehen- 
tasuna eman diegu. 
Agintaldi honetan ere 
lankidetzarako eta ados
tasuna lortzeko ahalegi- 
na egingo dugu.

Ezker abertzalearen 
zatiketa zuen onurara
ko izango da?

Orokorrean abertza- 
leon zatiketa da txarrena. 
Hori hórrela izan ez dadin 
ahalegina egin behar 
genuke. Eskoriatzan ez 
da aurkezten Aralarko 
hautagairik. Eta Aralar 
aurkezten den ibarreko 
herrietan ez dakigu zer 
erantzun izango duen. 
Eskoriatzako EA /EA J 
koalizioa ez da pentsa- 
tzen ari zatiketa déla eta 
zenbat boto etor daitez- 
keen. Guk gure programa 
aurkezten dijgu eta aurre* 
ko urteotan eginiko lana- 
rekin jarraitzeko aukera 
da eskaintzen duguna. 
O rain  eskoriatzarrek 
eurek hartu behar dute 
erabakia.

“Lankidetzarako eta adostasuna 
lortzeko ahalegina egingo dugu 

oraingoan ere”

PSE-EE

José Ignacio Pierrugues
ESKORIATZA / 46 URTE / LEGEBILTZARREKO LANGILEA

Gasteizen egiten du lan, baina ondo ezagutzen du 
Eskoriatza. Badaki, gainera, Udalean lan egitea zer 
den, azken hiru agintaldietan Aretxabaletako zinegotzi 
izan da-eta. Bestalde, Euskadiko Alderdi Sozialista ba- 
rruan hainbat ardura Izan ditu, eta momentu honetan 
alderdi horren Ingurumen Saileko koordinatzaile da.

Zelako zerrenda osatu 
duzue Eskoriatzarako?

Euskal sozialistok 
oso egoera larrian egin 
behar diegu aurre hau- 
teskundeei. Izan ere, alde 
handia dago abertzaleen 
eta terrorismoak eraso 
egin dien talde konstitu- 
zionalisten artean. Izan 
ditugun zaUtasunen le- 
kuko da Eskoriatzan aur
keztu dugun zerrenda.

Orain zinegotzi bat 
duzue. Zein emaitza 
espero dituzue?

Gaurko egoera poli- 
tikoa eta orain déla lau 
urtekoa guztiz bestela- 
koak dira. Hortaz, emai
tzak ere ezberdinak izan
go dira. Zuhurrak izan 
gura dugu eta herrita- 
rrek esan dezatela zenbat 
zinegotzi izan behar 
dituen alderdi bakoitzak.

Eskoriatzan bertan 
ez bizi izatea ez da ozto- 
po herriaren alde lan 
egiteko?

Ez. H erri honen alde 
lan  egiteko benetako 
oztopoak askatasim eta 
segurtasun falta dira, eta 
horrek beldurra sortzen 
du hautagai sozialista 
izan daitezkeen esko- 
riatzarren artean. H erri 
txikietan, gainera, jazar- 
pena handiagoa da, eta 
horren erantzulea ETA

da. Heriotza-zigorra da 
gure h erria ren  alde 
hobeto lan egiten uzten 
ez diguna.

Udal ordezkaritza 
lortuz gero, zer eska
tuko zenieke gainera
ko aiderdiei?

Eztabaidaren, ados- 
tasunaren eta ulerme- 
naren sinbolo egitea Es
k o ria tz a . U d a le tik  
aniztasunean eta demo- 
krazian elkar bizitzea 
bermatu beharko litza- 
teke. Askatasimaren, he
rritarren eskubideen eta 
eskoriatzarren ongiza
tearen alde egin deza- 
gun lan.

Kontzejupe plata- 
formaren legez kan
poratzea dela-eta zein 
da zuen jarrera?

Legea, epaitegiko 
erabakiak eta demcdíra- 
ziaren arauak errespe- 
tatzea.

Zein da hauteskun- 
deetarako ardatza?

Udala demokrazia- 
eskola izan dadin lan 
egin gura dugu. Hurre- 
ko politika egin gura 
dugu, eskoriatzarren 
beharrak, nahiak eta 
interesak eztabaida poli- 
tikoaren ardatz izanda. 
Maiatzaren 25etik aurre
ra Eskoriatzan aldaketa 
gertatzea gura dugu.

“Eztabaidaren, adostasunaren 
eta ulermenaren sinbolo egin 

gura dugu Eskoriatza”



in egoerak kezkatzen ditu lierriko taide poiitiko guztiak

■•si'
%

%I f  '

r  ^

o »

PP

Rafael Jaime
GASTEIZI 54 URTE / ENPRESABURUA

Enpresaburu den arabar honek Eskoriatza eta Eskoria- 
tzako errealitatea hurretik ezagutzen ez duen arren, 
ideiak argi dituela eta lanerako gertu datorrela esan 
digu, eta ordezkaritza lortzen badute aire fresko berria 
ekarriko diola Udalaren jarduerari. Herritar guztienda- 
ko askatasuna eta tolerantzia ditu helmuga.

Inoiz ez da zure alder- 
dia Eskoriatzan aur
keztu. Lan egiteko ilu- 
sioz zatoz?

Gure helburua he
rriaren eta herritarren 
aide lan egitea da. Ildo 
horretan, PP alderdiak 
Ikuspuntu berria eman
go dio Eskoriatzako 
herriari; beste alderdi 
guztien os^arri izan dai- 
tekeela uste dugu, gái- 
nera. Azken baten, herria 
aurrera bultzatuko duten 
p ro iektuak buitzatu 
behar ditugu guztiok lan
kidetzan.

Udal hauteskunde- 
etan herriaren erreali
tatea ezagutzea ez da, 
zure iritziz, beharrez- 
koa?

G arran tz itsu en a  
ideiak argi eta garbi iza- 
tea da; hau da, zér egin 
gura duzun eta zer egin 
gura ez duzun ar^i izatea. 
Ñire iritziz, hori da ezin- 
bestekoa herriaren aide 
lan egiteko orduan. Herri 
baten aide egitea herri
tarren aide egitea da, eta 
herritar horiendako ate- 
ak zabalik izatea. Hori 
gura du Alderdi Popula- 
rrak, eskoriatzarren- 
gandlk ideia berriak jaso* 
tzea, esateko dutena 
entzutea...

AuB eta herri pla-

taformak legez kanpo 
utzi dituzte. Zuen iri- 
tzia horren gainean?

Urte askoan demo- 
kraziari adarra jo edo 
burla egin diotenei bidea 
m oztu d ie e ráb ak i 
horrek. Eskertzekoa da 
justiziak hartu duen era- 
bakia. Ideia batzuen eta 
besteen defentsa egiteak 
badu lekua demokrazian, 
baina demokraziaren ize- 
nean hiltzaüe talde batek 
erakundeetan lekua iza- 
tea ezinezkoa eta jasane- 
zina da.

Zer herri eta zer 
onik ekarriko diozue 
Eskoriatzari ?

Lehenengo a ld iz  
alderdi batek ordezkari
tza lortzen duenean aire 
fresko berria ematen dio 
Udalaren jard u erari. 
Batetik, lan egiteko era 
berria ekarriko dugu, eta 
bestetik, askatasunaren 
eta elkarbizitzaren alde
ko lana bultzatuko dugu 
etengabe.

Eskoriatzan zelan 
hartuko zaituztela uste 
duzu?

PPk ez du inolako ara- 
zorik beste indar demo- 
kratikoekin, eta espero 
dut besteek ere ez dutela 
gurekin arazorik izango. 
Askatasuna eta toleran
tzia ditugu hehnuga.

‘̂ Garrantzitsuena ideiak argi eta 
garbi izatea da; hau da, zer egin 

gura duzun eta zer ezjakitea”

lU-EB

Xabier Zugasti
ARRASATE / 49 URTE I FUNTZIONARIOA

Javier Zugasti arrasatearra azkeneko bi agintaldietan 
Ezker Batuak Udalean izan duen ordezkari bakarra izan 
da. Oatozen lau urteotan lanean jarraitzeko gertu 
dago. Xabierren eta Xabierren alderdiaren nahia, 
gainera, ordezkari bakarra izateari utzi eta, gutxienez, 
beste zinegotzi bat gehiago lortzea da.

Zelako taldea osatu  
duzue datozen udal hau- 
teskundeetarako?

Eskoriatzarrekin osa
tutako taldea da aurkez- 
ten duguna. Talde oreka- 
tua da. Herriko ekime- 
netan parte-hartze 
handia duena eta udal 
mailan eta herri kudea- 
ketan eskarmentudunak 
dituena.

Amaitzear dagoen 
agintaldian ordezkari 
bakarra izan duzue 
Udalean. Zelako emai
tzak lortzea espero  
duzue?

Aurreko bi agintal
dietan ordezkari bakarra 
izan dugu. Hauteskun
deetara aurkeztu ginen 
momentutik ordezkari
tza lortu genuen, baina 
oraingo honetan ordez
kari bakarraren hesia 
apurtu eta helburua, 
gutxienez, beste ordez
kari bat ateratzea dugu. 
Lanerako ilusioz gainez- 
ka gatoz eta bigarren zine- 
gotzia lortzeko itxarope- 
na d i^ .

AuB eta herri pla- 
taformak legez kanpo 
utzi dituztela-eta, zer 
iritzi duzue?

Horrelako jarrerak 
eta erabakiak ez datoz bat 
zuzenbideko estatuare- 
kin. Demokraziaren kon-

trako erabakia déla deri- 
tzogu. Legez kanporatze
aren kontra gaude,ez da- 
eta bidezkoa herritar 
muitzo bat berba barik 
uztea.

M aiatzaren 26tik 
aurrera diferentziak aide 
hatera utzi eta egoerari 
irtenbidea emateko hiz- 
ketan hasteko ordua déla 
uste dut; herri mailatik, 
kalez kale egindako inda- 
rretik etorri behar du-eta 
irtenbideak.

Udalean lankide- 
tzarako gertu zaudete? 
Beharrezkoa da herria
ren aide ondo lan egi
teko?

Ezinbestekoa. Udale- 
txera oposizioa egitera 
joatea edo ardura barik 
egotea hutsa da. Lanak 
eta ardurak banatu eta 
lankidetza ezinbesteko- 
ak dira, herriarendako 
ahalik eta emaitza one- 
nak lortzeko.

Zein da zuen pro
gramaren ardatz nagu
sia?

Hiru zutabe nagusi 
ditugu: herriko kudea- 
keta egiterakoan esko* 
riatzarren partizipazioa 
sendotu, Udalean priba- 
tizatu diren zerbitzuak 
publiko bíhurtu eta poli- 
tika ezkertiarra buitza
tu, hain zuzen ere.

'Vdaletxera oposizioa egitera 
joatea edo ardura barik egotea 

hutsa da''

ESKORIATZAKO EUZATEEN ELKARTEA

Javier Villar
ESKORIATZA / 35 URTE / BASERRITARRA

Lehenengo aldiz aurkeztuko da Javier Villar herri 
hauteskundeetara; hain zuzen, Eskoriatzako Elizateen 
Elkartearen izenean. Eskoriatzako auzoen aide lan 
egiteko ilusioz dator. Denok abiadura baten da 
Villarren eta elkartea osatzen duten zerrendagaten 
leloa. Abiadura bákarreko herria aldarrikatzen dute.

Denok abiadura baten 
da Eskoriatzako Eliza
teen Elkarteak auke- 
ratutako leloa. Zer 
adierazi gura duzue 
horrekin?

Mundu mailan edo 
eta Europa mailan, asko- 
tan, eta erraztasun han- 
diz, abiadura desberdi- 
nez egiten dugu berba. 
Baina gurean ere egiten 
diren gauza askok eta 
askok abiada desberdi- 
nak izaten dituzte. Herri- 
tarra ez da askotan horre- 
taz konturatu ere egiten, 
baina guk zer déla eta ez 
dugu, adibidez, zuntz 
optikoa izateko eskubi- 
derlk? Horixe aldarrika
tzen dugu: abiadura 
bakarreko herria, alegia.

Zein da duzuen hel- 
buru nagusia?

Eskoriatzan, kaleko 
kontuak ahaztu barik, 
baserriari eragiten dio
ten proiektuak aurrera 
eramatea eta sendotzea 
izango dugu helburu 
nagusi. Horretarako era
bakiak hatzen diren 
lekuan, hau da, udale- 
txean egon gura dugu, 
herri osoaren aide lan 
egiteko.

Auzoetako herrita
rrek, hortaz, zer dute 
irabazteko?

Asko. Seigarren aldiz

aurkeztuko da Elizateen 
Elkartea udal hautes
kundeetara. Beti izan 
dugu ordezkari bat, 
gutxienez, Udalean, eta 
oraingoan ere ordezkari 
bat, behintzat, ateratzea 
espero dugu. Azkeneko 
20 urteotan baserritarrei 
galdetzea besterik ez 
dago zertan irabazi duten 
jakiteko.

Eta eskoriatzarrei, 
orokorrean, zer eskai- 
niko diezue?

Egia esan, neurri 
handi baten elizateak 
izango ditugu jomuga 
nagusi oraingoan ere. 
Kontuan hartu behar da 
beste alderdiek, gehien- 
bat, kalera begira egin
go dituztela eginbeha- 
rrekoak.

Kontzejupe eta bes- 
te hainbat herri plata
forma legez kanpo uzte- 
ari zer deritzozue?

Iruzur galanta déla. 
Helburu jakin batekin, 
hau da, ordezkari gehia
go lortzeko nahiarekin, 
PPk eta PSO Ek ondo 
gidatutako m aniobra 
déla uste dugu. Dena 
déla, nuluak izango diren 
botoak baliozkotu eta 
ordezkari horiek lan egi
teko modua au rk itu  
beharra dagoela uste 
dugu.

“Guk zer déla eta ez dugu, 
adibideZj zuntz optikoa izateko 

eskubiderik?"

Sorginek bidaia polita 
egin dute aurten ere
AINTZANE GARDOKI

Aurten Oviedo eta Gijon izan dituz
te jomuga Sorginak taldeko kide- 
ek. Egubakoitz airatsaldean irten 
eta domeka gaua bitartean, 20 ema- 
kumek Asturiasko hainbat leku 
bisitatu zituzten: “Ezusteko ede- 
rra hartu dugu gehienok; izan ere, 
oso inguru politak bisitatu ditu
gu. Eguraldi ezln hobea izan dugu. 
Bestalde, aisialdirako inoiz baino 
denbora luzeagoa izan dugu, nor
berak gura izan dueña egiteko, eta 
horrek bidaia lasaiagoa izatea eka- 
rri du. Oso giro polita izan dugu”, 
esan digute Sorginak taldeko kide- 
ek. Dagoeneko hasi dira hurren- 
go bidaia prestatzen.

Herritarrez osatutako aukera
Eugenio Otsoarekin hatera datozsn lau urteotan udalean herria
ren alde lanean jardungo duten beste lau hauta^iek argazkia 
egin zuten hilaren Un. Juan M ari Makazaga eta Jon Sasiain aski 
ezagunak dira herrian, baina beste biak herrira etorri berriak 
dira: Joserra Pérez eta Nerea Maruri arrasatearrak. Oraingoan 
kartela eta guzti izan dute, gainera, 2»rrendagaiek. /A. G.

ENEKA2ANCADA
Oviedon, Woody Alleni eta amatasunari eskainitako artelanen aurrean ateratako argazkiak bidaii dizkigute gatzagarrek.

LABUR

Datorren aste bukaeran zabaiduko dute 
Gatzagako Toki Eder elkartea
Urtarrilaren Un Garro jauregiak su hartu zuenetik bona Toki Eder 
elkartea itxita egon da. Langileek dagoeneko amaitu dituzte lanak, 
baina ga^biketa lariak falta dira egiteko. Lanok egiten dituzten bezain 
azkar elkartearen ateak zabaitzeko asmoa dute batzordekideek; 
“Garbiketa eginaz bat, ateko sarraila aldatu eta gñtza berria bana
tuko dugu bazkideen artean” , esan digu Toki Eder elkarteko batzor
deko presidente Dorleta Elkorobarrutiak. “Espero dugu beranduen 
jota datorren aste bukaeran egongo garela zabaltzeko moduan” .

LENIZ, C.B. KONPONKETAK

LENIZ
E S K O R I A T Z A

TXAPA, MARGOA 
eta MEKANIKA

Aingeru Ibiltokia, z/g. • Tfnoa.: 943 71 50 61

Ze barri?
Izan zaitez zeu ere berriemailel

Zure taldearen, auzoaren, elkartearen... 

gaineko informazioa emateko, deitu gurera!

943 79 86 21

ENRIKE
MAZMELA
BOLINAGA

HORTZ 
KLINIKA

Eduardo Gorosarri, 3-1. Esk. 

Tel: 943 71 47 36

AZKOAGA
ESTANKOA

943 71 48 77 
Zure 

Zerbitzura

-  Sukaldeko Bateriak
- Lapiko Lasterrak
- Zartakin eta Paeilaontzì 

itsasgaitzak

Aingeru Ibiltoki 3 
Tel.: 943 71 31 29 Eskoriatza 20540

E S K O R IA T Z A

M E N D I O  L A

Bazkari eta afarìak

Astelehenetan itxita 
ESKORIATZA

«  %

l  W  /
d © ] i r ]il ]e t ;a

Aranburuzabala, 22 behea 
ESKORIATZA 

Tfnoa.: 943 71 51 20

Orain
Eskoriatza

Bozkatu eraginkor. eusko __
alkartasuna

EAJ
PNV

Makina
Erremintaren
Instìtutua

Instituto de
Máquina
Herramienta

INFORMAZIOA:
Makina Errem intaren Institutua
Azkue auzoa 1 - 20870 Elgoibar 
Tel.: 943 74 82 65 -74  4132.
Faxa: 943 74 41 53
Posta elektronikoa: amaia@fmh.es
www.imh.es
Eusko Jaurlaritzako 
Lanbide Heziketako Ikastetxe 
Publikoen sareko partaidea.

HEZIKETA ZIKLOAK
GOl MAI LA (A eta D ereduak)
• Proiektu mekanikoen garapena
• Mekanizazio bidezko produkzioa
• Industri ekipoen mantenimendua
ERDI MAILA (A eta D ereduak)
• Mekanizazioa

ATEAK ZABALIK 
m a ia t z a r e n  2 2 a n  e ta  e k a in a r e n

1 9 :0 0 e t a n

Izena emateko epea: ekainaren 2tik l i r a ,  biak barne

mailto:amaia@fmh.es
http://www.imh.es



